
‘Wdoré z asztéch lat

Zéndzenie szoalé: z Jand farnowsczim

- Jacha té czedés bang? - spétot Monika Szimk.

- Czedés jo, ko to béto baro déowno - odrzekta Ménika.
- Tej sa réchtuj, bo pojedzemé do Krostkowa, do Jana
Karnowsczégo.

- Do Karnowsczégo? Jené! J6 wiedno chcata sa z nim
potkac! Zebé té wiedzét, jak j6 sa
cesza' (...)

Jon Karnowsczi zdét na nich na ba-
nowiszczu. Bét to chtop w dozdrzela-
téch latach, skarn miot okragta, gtowa
wétésata, prosti nos, nié za wibdldzé
|€pé, nad nima krotéchny, moti wask.
Oczé wibldzé, umaczoné i pérzna
smutné. Ko jak le one tzdrzaté Szim-
ka i Mdnika, zaro sa usmiaté.

- Witém waju serdeczno! Jakze jo
sa cesza, ze wa tu do mie przéjacha!
Terd przéndmni j6 bada miét z kim
pogadac 0 kaszébiznie!

- Witémé! Mé téz jesmé baro rod!
- rzekt Szimk.

- Baro sa cesza z tegd zéndzenio
z pierszim prowdzéwim kaszébsczim
poéta! - rzekta Monika.

- Né né, przede mna bélé jesz jiny.
Bélé Cendwa i Derdowsczi, bét Maj-
kowsczi - przecywiot sa Karnowsczi.
- Jo, j6 wiém, oni wiele zrobilé dI6 kaszébizné, leno z6-
den z nich nie rozmio6t pisac taczich wiérztow, jak WE.
Sém Majkowsczi tak rzekt, a téz Lorentz.

- Né, wiétawa! Déjtaze ju poku. Chcemé jic do mie do-
dém. Ob droga badzeta mia sn6zi widzénk na dolézna
Notecé - rzekt i oni részélé z banowiszcza. - Ten wi-
dzénk pérzna mie przébocziwd Kaszébé. Ech, Kaszéb-
ské! Nigdze na swiece mie nie béto tak dobrze, jak na
Kaszébach. Jak le moga, tej jo zardzka jada na Kaszébé!
Kaszébie gwésno nélepi w ojczéznie. Ko céz! Choroba
mie trzimie tu, kol moji sostré Zbiétczi. Tej jak jo6 so
moém pomoc? - godot Karnowsczi.

- A moga jo spétac, skadka kol Was taczé wibldzé
umitowanié Kaszébizné? We je wénioslé zdodomu czé
ze szkotow? - rzekta Monika.

- MOji starszi to bélé prowdzéwi Kaszébi. Oni mielé
gospodarkd w Czérnowie, krotkod Brusow. Oni mie
delé kaszébsczé serce, kaszébska
mowa, kaszébska rodzézna. Od nich
j6 sa uczit kaszébsczich zwékow,
do nich j6 przéjézdzot, zebé zaznac
kaszébsczégo décha. Tu uczéc sa ka-
szébizné przéjézdzelé Majkowsczi,
Lorentz i jiny. Leno to muszi rzec, ze
swigdé kaszébsczi oni mie nie delé,
choc pozwolélé mie jic do szkotow,
noprzod w Czérnowie, pozni w Col-
legium Marianum w Pelplinie, dali
w Chonicach, znéwu w Pelplinie...

- Tej jak kol Was sa nalazta ta kaszéb-
sko swiagda? - przerwa Karnowsczé-
mu Monika.

- Swiadé kaszébsczi starszi mie nie
delé, bo jak wiakszi dzél Kaszébodw,
oni sami ji ni mielé. Ta mie dot Szte-
fon Ramutt. Jo, Ramutt, a po prow-
dze jego Stownik jezyka pomorskiego
czyli kaszubskiego, jaczi wpodt mie
w race w seminarium w Pelplinie.
Jak jo przeczétot wstap do te stowarza, przez pora dni
j6 chodzyt jak oczarzati, jak w snicym! Wa le mia wi-
dzec! Tej dopiérku j6 zrozmiot, co to jistno je Kaszéb-
sko! Jak ona je wspaniatd! Jako bogaté i pésznd! Jak
tczéwortné mo dzeje! To nie je do opowiedzenid! To
mie nie dato poku i sedzy we mie do dzysdnia. To dl6 ni
j6 dzejom, jak le moga. DI6 ni jo w Pelplinie zatozit koto
Kaszébologdw. DI6 ni j6 pisot téli lat do ,Grifa” i jinéch
gazétow. DI6 ni terd pisza do ,Zrzesz€”.

- Tej czemu WE sa nie 0zenilé i nie zamieszkelé na Ka-
szébach?

WDORE Z USZLECH LAT

- Né jo. Letko rzec, cazko zrobic. Widzysz, dzecko, czto-
wiek strzéld, Pén Bog kule nosy. (...) Wiera to muszi béc
préwda, ze szczescé mé blészcz naslépiach. Amoze tozro-
bia ta wojna? Chtéz to wié? Jak dI6 mie bét czas sa Zenic,
jic do roboté, zaktadac familia, tej j6 prawie muszo6t jic do
wojska, a tedé zar6 téz wébuchta wojna. J6 0stot zotnérza
i bét na fronce. A jesz po wojnie jo bét dali wojskowim.
W mundurze j6 chodzyt kol sédmé lat! To béto, mészl§,
nogorszé sédmé lat w mojim zécym. Nie do poméslenio!

- A pdzni abo réchli? - péta dali Ménika.

- Czejbé to chto wiedzot! Réchli j6 sztudérowot, ndprzéd
teologia w Pelplinie, pdzni we Friburgu. Tej we Friburgu jo
sa bét przeniost na prawo, chtérno jem skunczit we Wro-
ctawiu. Ko to sa tak rzecze. Jak cztowiek sztudéréje, tej
ni Mo czasu na zenba. Détkow jo tej wnet ni miot, wcyg
jo korzéstot ze wspomdzkow. Nawetka jak jo ju miot
wszétczé szkoté dérch, jo nie wiedzot, za co jo bada dali
zit. J6 ju nie wiedz6t so radé. A céz mie pomoze dom, czej
wézéwienié ni mom? Temu z poczatku ta wojna mie sa
zdata szczescym. (...)

- Ta somnota Wami nie przeszkddza? - spétoét Szimk.

- J6 nie bét som! Nigdé na swiece, nié! - ostro przékowot
Karnowsczi. - J6 wiedno mibét szczescé do dobréch
dréchéw. Choc mowig, ze didbet pradzy pora skorzni
podrze, niz poéralédzy do grépé dostonie, doch jo w zécym
spotkot wiele dobréch i madréch lédzy. Jo. W semi-
narium bét Wojcechowsczi i Heyke. Tej jo téz poznot
Majkowsczégo, mojégo méstra. On prawie mie wskozot
nowé kaszébsczé drodzi, nowé deje, dl6 jaczich je wort
oddac zécé. A we Friburgu nibé ojc bét mie Biészk. Jo, do
dréchow jo miot widldzé szczescé, bo jak to gbdaja, lepi
béc som, jak w zti kompanii.

- To Majkowsczi dot Wami podskocénk do pisanid wiérz-
tow? - spéta Monika.

- Ko pewno, ze jo. To je doch widzec chocbé w samim nod-
pisu. Choco tak po préwdze, to jo do dzys nie wiém, co mie
pchnato do pisanio wiérztéw, bo za poéta jo sa nie Uzndwot.
J6 pewno chcét leno sprobowac i wékazac, ze téz w kaszéb-
sczim moze wépowiedzec subtelné wseczéca.

- | to sa Wami wspaniale udato - dodét Szimk.

- Jak w cztowieku budzy sa désza, tej czéca i méslé zra-
zu |6taja jak roj pszczoét. A tej one maszéréjg w rédze jak
wojsko, né a tej sa wiaza w dtudzi lincuch - wiérzta. Tak jo
torozmieja.

- Piakno - rzekta Ménika. - To nie je do wiaré, ze godo to
sadza, adwokat, wojewddzczi urzadnik...

- Déjze poku, dzecko - zasmiot sa Karnowsczi. -Jakos
trzeba na zécé zarabiac. M¢j té Panie! To nie béta letko
robota. Jak jo le mégt, jak mie obowigzczi pozwolaté, tej
jO sa zajimot kaszébizna, ndwiacy historia, pérzna wiérz-
tama, proza, dramatama. Wiele z tego, co j6 pisot, dzes

mie zdzinato, przepadto. Tak to ju je. Wiele j6 nigdé nie
skunczit. Cato reszta szta do ,Grifa” abo do jinéch ga-
zétow.

- A tej WEé jesz mielé czas na dzejanié w téli stoworach
i organizacjach?

- Ko widzysz. Tak béto, jak béto. Jak chtos ni mé biatczi
i dzecy, tej mo6 wiacy czasu. Od kndpa jo lubit wespétdze-
jac z jinyma i tak mie ostato po dzysdzén, leno teré zdro-
wié mie ju nie pozwolo. Szkoda gadac - odrzekt Karnow-
sczi.

- A z kim WE sa czéjece nobarzi spartaczony? - spétot
Szimk.

- Hmmm... - zastanéwi6t sa Karnowsczi. - Nobarzi jo
sa czéja Kaszéba. Mtodokaszéba, jak goddt Majkowsczi.
Z mtodokaszébama j6 jem ndbarzi zrzeszony.

- Aczemu? - spéta jesz Monika.

- Czemu? Temu ze deja mtodokaszébsko mie ndbarzi pa-
séje. Wejle! Kaszébsczé deje to nic jinégo, jak wszétko to,
co kaszébsczi dészé je drodzé, to je zemia, tradicjo, mowa,
zwéczi. A z drédzi stroné taczba z Polska. Nasz jazék je
apartny, ko norod tworzimé jeden. To mé zwiemé deja
mtodokaszébska. Tak to mie wskazéje, ze to je ndlepszd
deja.

- Tej jak nolepi bé béto uczéc mtodéch Kaszébow? Po
polskl czé po kaszébsku? - spéta Monika.

- Ala na! Wedle mie, nouka mtodégd Pomorzona
muszi zataczac trzé kradzi: pierszi to je poznanié rzeczi
gwobsnéch, pomorsczich, drédzi oglowopolsczich, a trzecy
oglowolédzczich. A tak nolepi téz bé béto - odrzekt Kar-
nowsczi. - Né jo, mé tu sa tak fejn powidodomeé i pomatu
jidzemé, a timczasa mé ju jesmé na placu. Wiéta wa co?
Wiele wa jesz moéta czasu, jaczim bana chceta jachac na-
z6d? A moze ostonieta na dtézi? - spétot Karnowsczi.

Monika i Szimk zrobilé Karnowsczému redosc i ostelé
na drédzi dzén. Ko reno jich zdata jesz wiakszo nie-
spodzéwnota, przéjachét za nima autota Léon Heyke.
Tej oni wzalé Karnowsczégo mét i pojachelé na Kaszebé.
Ob droga zatrzimelé sa w Pelplinie, pézni w Czersku,
dze Karnowsczi bét adwokata, w Chonicach, dze on bét
sadza, a tej oni zajachelé do Czérnowa i Wiela. Na drédzi
dzén dojachelé jaz do Kartuz, na smatorz, na swiézi grob
Majkowsczégo. W Kartuzach oni sa zeszlé ze zrzeszinca-
ma: Marszatkowsczim, Labuda, Trepczika i jinyma. Kar-
nowsczi, choc schorzati, bét jak nowo narodzony. Taczégo
uredonégo oni go zawiozlé nazod do Krostkowa.

Jak oni sa ju oddzakowiwelé, tej Karnowsczi wezdrzot
jima prosto w 0czé, néprzéd Monice, pdzni Szimkowi a tej
onrzekt:

- Stéchojta le! J6 bém leno chcbét, zebé waji mowé, co ja
Pén Bog dot, nie przékrété grobé. (...)

lucyna Reiter-Szczygiet

Jo chea béc ogniarza

Céle uczbé

Uczén:

e wié, naczim polégo robota ogniarza,

wzbogoco stowizna spartaczong z robotg ogniarza,
znaje alarmowé numré 9981 112,

wié, jak reagowac na zagrozenié,

OpOwié O zagrozenim, jaczé niese 0dzin,

poznd i zaspiéwo piesnia.

Didakticzné pomoce

o tekst piesni ,Ogniorz” (s. VI)
e karta Kaszéb

e krzézno tagodka

Metodé roboté

e korbidnka

e robotaw karnach i porach
e spiéwanié piesni

CYG UCZBE

1. Przé czim moze potkac ogniarza? Raza z dréchd z téwczi
weébierzé i podczorchnij pasowné zdarzenia.

poli sa las, je rozlond ropa na drodze, orza pola, woda za-
lata chécz, seka trowa, taséce urojité sa na budinku, auta
miaté wépodk, dzecé Uczg sa w szkole, je trzasenié zemi,
dzéko zwierzéna chodzy w miesce

2. Zdrzé na malénczi, podaj jich polscze pozwé i przé tzécym
stowarza polsko-kaszébsczégo zapiszé jich kaszébsczé rowno-

e

E

3. Co robi 0gnidrz? Potqczé jistniczi z czasnikama.

Gasy lédzy
Jedze woda
Retéje alarm
Leje odzin
Witaczo auta

4. Z pododnéch stow utozé zdania.

jedze reténk na Ogniorz

Florién ogniarzéw swiati Patrona je

5. Kérbionka szkéInégo z liczniama na temat rozmajitéch
zagrozeniow i sposobow zachowanié w taczich sytu-
acjach.

Székowanié w sztérzech karnach odpowiedzéw do
polétow:

- Podéjta przémiaré zdarzenidw, chtérne moga béc przé-
czéng ognia.

- Czemu nolezi pilowac wskozow bezpieczenstwa?

- Czedé jesz brekujemé pomocé ogniarzow? (wépodk, scy-
ganié kota z drzewa, retowanié tongcégo...)

- Jak mé mozemé pomoc ogniarzom?

6. Namaluj piktogram z numrd ogniowi strazé. [998]
7. Utozé zdania posobicq.

Auto ogniowi strazé jedze na akcja.
Telefon zwoni i wzywaja ogniarzéw.
WEéje syrena.

Ogniarze wrdcajg z akgji.
Retownicé retéjg lédzy.

8. Rozrzeszé krzéznq tagodka.

10 | 1]

12 | ]

Je mokrd, méjesz sa nia.

Znanka charakteru, chtérna muszi miec ogniorz.
Patron ogniarzow.

Budink ogniarzow.

Nim ogniarzé jada do ognia.

Nie wolno ji wépoliwac na zymku.

Poniognibrzjidze przez okno do pblacégo sa budinku.
Do gaszeni6 motégo ognia - moze béc proszkowd,
pianowo abo sniegowo.

. Weézdrzijak seczera.

0. W tim mélu je Ogniowé Muzeum.

1. Je baro dtudzi i lecy przez niegd woda do gaszenid
ognia.

12. Moze powstac, czej mdzesz sa bawic sztréchdlcama.

R0 ONOUAWNE

HaST0: ..o e e s s snsunsinssiionsiosivsisinssisnssssigmimsssasmsninssnsss

9. Na karce obaczta plac, w chtérnym je Ogniowé Muzetim
(Muzeum Pozarnictwa). Muszimé zréchtowac wanoga
do néblézszi ogniowi remizé abd do Ogniowégo Muzeum
w Przedkowie. Muszimé sa téz przészékowac do zéndze-
nié z ogniarza w szkole. Ustalmé raza plan dzejanié, zebé to
wszétko zréchtowac.

10. Weliczé title polsczich wiérztéw abd ksqzkéw 6 ognia-
rzach [,Jak Wojtek zostat strazakiem” ,Pali sie”]

11. Terézka naliczimé sa spiewac piesniczka ,Ogniorz”.

Elibiéta Préczhowskio

Kaszebi
w fKanadze

(dzél pierszi)

Céle uczbé

e rozwijanié sprawnoscé pisaniégo po kaszébsku (pisanié
e-maila)

samostojné gddanié (Opowiddanié o drodze do szkoté)
rozmienié czétonégo tekstu

sztotcenié postrzéganiod

poznanié nowi wiédzé i stowizné

wézweéskanié poznony wiédzé w praktice
komunikowanié sa w klase

sztotcenié swiagdé tikajacy sa pochodzenio

Organizacyjné formé

e robotazcatgklasa

e samostdjno robota ucznidow

Didakticzné pomoce

e mapa Kanadé i Polsczi, konturowd mapa swiata, inter-
net, kortczi z temata uczbé, tekst z fejsbuka i ,Pome-

ranii”, wéjimk dialogi z filmu ,Kaszubi w Kanadzie”,
zdania do wéfulowanio

CYGUCZBE

1. Na z6czatkli iczbé szkdlny weébiéro troje ucznidw, kozdi
z nich mé opowiedzec w czile zdaniach, co widz6t dzys na
swojim sztéczkl Kaszéb, czej szedt do szkoté.

Jak jo dzys szedt (szta) do szkoté, tej...

2. W salé szkolny mé rozwiészoné w rozmajitéch placach
kértczi z nédpisama. Dwie 6sobé podchédaja i przéndszaja
je. Uktddaja z nich zdanié:

W Kanadze Kaszébi sg ju od 150 lat.

- Uczniowie opowiddaja o weézdrzatku flagow Kaszéb

i Kanadé. Moga téz dac do tegd wéjasnienia, skadka takd
symbolika na fanach.

3. Wszétcé czétajg zdanié ,\W Kanadze Kaszébi sg ju 0d 150
lat”. Szkolny zapowié, ze pod Uczbie wszétcé bada wiedzelg,
jak do tego doszto i jak tam wézdrzi dzysé.

Na fejsbuku jidze nalezc taczi wpisénk:

JWitojtaz. Nazéwom sa John Szulést. Jem Kaszéba. Miesz-
kom w Kanadze. Wiém, ze pierszi Kaszébi przéwanozélé do
Kanadé w 1858 roku. JO jem potémka z piatégo pokolenid
téch emigrantéw. J6 mieszkdm w Wilnie w stanie Ontario.
Moji praprastarkowie przépténalé tuwo za chleba z Léplsza
na Kaszébach. Mdj tatk wiele mie opowiédét o dradzim
z€écym, jaczé oni mielé. J6 jem baro cekawi, jak wézdrza
Kaszébé, i j6 baro chcotbém tam zajachac. Czé to czedés
sa zjiscy? JO rozmieja gadac po anielsku i pd kaszébsku.
Moze chtos mie pomoze nalezc moja familid na Kaszébach
w Pomorsce? Zdaja na Waji".

- Na spodlim tekstu tczniowie godaja, czego sa dowiedzelé
0 Johnie Szulésce.

4. W ,Pomeranii” z lépinca-zélnika 2013 roku naldzt sa
tekst E. Préczkowsczégd spartaczony z temata kanadij-
sczich Kaszébodw. Uczniowie czétajg go po céch:

,Rézé Kaszébow z Kanadé na pomorsczé Kaszébé staté saju
tradicja. A wszétko sa zaczato w 1858 roku, czej do Kanadé
weérégnat pierszi dzél emigrantéw, lédzy upichénéch przez
présczégo zoborca. Dojachelé na okrice Agda z Bremé do
Quebec, stad bana do Renfrew, a dali piechti. W race do-
stelé seczeré i hoczi. Posobné pokolenia Kaszébow zaczaté
gospodarzéc w stanie Ontario. Dérch trzimelé sa rodny
mowe i zwéekow”.

- Szkotownicé majg za zadanié podsztréchnac w teksce
wszétczé pozwé moléw. Przé uzécym internetu Ustala, gdze
nolezi téch placéw szukac i pokaza je na mapie.

5. Uczniowie zapoznéwaja si z wéjimka dialogt z filmu
,Kaszubiw Kanadzie”.

,Jak jo bét méti, tej jo godot blos po kaszébskui. Tej jb szedt do
szkoté, né i jo sa zaczqt Uczéc anielsczégo - wspomind w filmie

»Kaszubi w Kanadzie« wéemitowdnym przez Telewizja
Gdunsk w 2008 roku Edi Szczipior. Mé mielé farmd i mé
Kaszébi trzimelé sa wiedno raza. Teré od 1998 roku U nas na
Kaszébach dzejo organizacjé Wilno Heritage Society, chtérna
rozkoscérzo i promuje naszd kaszébskq kulturda. Mé muszimé
dérch wzmocniwac ten most midzé Kaszébama w Kanadzé
a Kaszébama w Polsce. Wiedno Kaszébé - dodéwé David Szu-
I&st, kanadijsczi dzejorz kaszébsczi, latireat Medalu Stolema
22012 roku”.

- Na spodlim tekstu szkotownicé opowiddaja 0 kanadijsczich
Kaszébach.

6. Na spodlim tekstow z cwiczénkdw 3,4, 5 tczniowie maja
za zadanié dofulowac zdania:

Pierszi Kaszébi do Kanadé régnalé w ..
Kaszébi bélé upichony przez
. N2 OKrace Agda z Bremé do Quebec, stad bang do

adali
Emigrancé dérch trzimelé sa i
Organizacjo........dzejodod ... roku.

7. Dalszé spréwdzanié rozmienio tekstu przez ustalenié,
cz€ zdania sg prowdzéweé (P) czé falszéwé (F).

John Szulést mieszkd w Kanadze i je Kaszéba.

Je on potédmka trzecégo pokolenié emigrantéw z Kaszéb.
Przodkowie Johna przébélé z Lépusza w Pomorsce.
Rozmieje on gadac po anielsku, kaszébsku i polsku.
Rézowanié Kaszébow z Kanadé do Kaszébow w Polsce je ju
tradicja.

Beny Burchardt od motégo godot blds po kaszébskd.

W Kanadze ni ma nizédny organizacji zajimajacy sa rozkos-
cérzanim kaszébsczi kulturé.

8. Na konturowi mapie swiata Uczniowie céchuja droga, ja-
ka pierszi emigrancé z Kaszéb muszelé pokonac, jadacé
w 1858 roku do Kanadé.

9. Kozdi uczén na sztét stowod sa kanadijsczim Kaszébg -
i pisze e-maila do drécha, chtéren mieszké kole Kdscérzné,
z prosbg 6 pomoc w nalézenim familie w Lépuszu.

MUZYCZNE SZTOLCENIE

St. Tucyna Reiter-Szczygiet

Tu tu - tu - ru - tu je - dze tam przez las.

Muz. Jerzy Stachurski

Hej ognidrzu székuj sa,

chutko alarm wtacz

Gdzes tam dalek poli sa,

widzec je ju dim

998,99 8 (dzewiac, dzewiac, 0smé)
zapamiatoj numer ten

998,998 (dzewiac, dzewiac, 0smé)
straz ogniowd zaré mdze

Ref. Tu tuturutu to ogniowd straz
Tu tuturutu jedze tam przez las

Oblecz hetm i mantel téz,

na reténk ju jedz.

Chutko, chutko székuj sa,

muszisz tam flot béc

998,99 8 (dzewiac, dzewiac, 0smé)
zapamiatoj numer ten

998,99 8 (dzewiac, dzewiac, 0smé)
straz ogniowd zaré mdze

Ref. Tu tuturutu to ogniowd straz
Tu tuturutu jedze tam przez las

Hana Makurot

otowobudowizna ;wtlukow

1

Jistniczi

Dzél 4

Hewotny articzel je dalszim cyga cyklu tekstow
poswiaconéch stowobudowiznie jistnikow  odjistni-
kowéch, je to ju slédny tekst tikajacy sa témé jistni-
kow deriwowoénéch od jistnikowéch spodlow stowo-
budowiznowéch. W poprzédnéch artiklach przedsta-
wioné ostaté taczé kategorie jistnikéw motiwowdnéch
przez jistniczi, jak: biatogtowsczé pozwé, deminutiwné
pozwé, augmentatiwné pozwé i pozwé niedozdrzenia-
téch jistotéw, a téz osébno omoéwioné ostaté formacje
prefiksalné. W tim artiklu omoéwioné osténg taczé ka-
tegorie jistnikow odjistnikowéch, jak pozwé subiektow,
rezultatow, obiektéw, molow i abstrakcyjnéch znankow,
formacje motiwowoné przez stowa geneticzno cézé,
objimajacé pozwé doktrindw, teorii, ideologii, méslowéch
systemow, postawdw zécowéch, religiowéch systemow,
kulturowéch zjawiszczow, natogdéw i téz pozwé jistnikow
kolektiwnéch i pozwé miasa.

1. Pozwé subiektow - je to baro szerokd kategorio,
objimajaco wielné podkategorie. Pozwé subiektow
moga béc usédzéné m.jin. od pozwow obiektéw, re-
zultatéw, nérzadtéw, znankow. W obrémienim oglowi
kategorii subiektow moze wéapartnic taczé seman-
ticzné klasé, jak m.jin. odjistnikowé pozwé warkow
cz€ pozwé mieszkancéw. Spodlowé sufiksé, jaczé
w kaszébsczim jazéku sg brékowodné do usédzanid
odjistnikowéch pozwow subiektow, sg ndslédné:

-0rz - frantdwkorz, ktnsztorz, bulwioérz, sledzérz, kozérz,
miasorz, kominiérz, mténorz

-nik - szportownik, szpésownik, targownik, kluczew-
nik, prownik, pokutnik, rozpustnik, okrdatnik, klosztornik,
zwonnik, tobacznik, zatobnik

-O0wc - boréwec, séndwc, bratéwc, domoéwc

-ik - chorggwik, Chinczik

-ista / -ésta - organista, bgblésta, kaszébista, anglésta
-éra - brigadiéra, farméra, kaséra, frizéra, badéra

-0cz - gtowdcz, wqsocz

-0l - garbdl, tsz6l, wgsol, nogol, nosél

-0k - Stowok, Kocewiok

- - muzyk.

2. Pozwé rezultatéw - colemato sg us6dzoné od poz-
weé materiatu, z jaczégdo gweésny przedmiot oOstot
weékonony, czé od pozwé subiektu, chtéren raza
je wétworca rezultatu. Formantama, jaczé bréko-
woné sa do usodzanid pozwow rezultatéw, moga béc
noslédné sufiksé:

-izna / -€zna - kretowizna, pajiczézna, pszczelézna, to-
czézna (por. toczk)

-ina/-éna - koprowina,krészkowina,jabkowina, pajiczéna
-6nka - kapusconka, sléwionka, Iniénka, stomiénka, ma-
slénka

-6wka - daboéwka, glénéwka, zbozéwka

-0k - drewniok, zelozniok ‘piéck z zelazta) blaszok.

3. Pozwé obiektéw - w kaszébiznie kategoéria odiji-
stnikowéch pozwow obiektow objimé leno niewielné
pozwé, co wénikd z nisczégo stapnia wétworzanid
w kaszébsczim jazéku szpecjalisticzny terminologii,
i pozwé te wikszim dzéla sq w catoscé zapozéczoné
zpolaszézné. Formanta notérowonym przé tworzenim
deriwatéw 06znéczajacéch obiekté je sufiks -6wka - lo-
kowka, Zeglowka.

4. Pozwé molow - colemato sg tworzoné od pozwow
zwierzatow, roscéndw, zachow abo materiatéw na-
chddajacéch sa w gwésnym molu. Deriwaté badacé
pozwama moléw usddzd sa w kaszébiznie za pomoca
noslédnéch sufikséw:

-iszcze / -észcze - mrowiszcze, marchwiszcze, bulwiszcze,
cebulészcze, kléwrowiszcze

-owiszcze / -owiszcze - zabowiszcze, kapUstowiszcze,
wrzosowiszcze, wrékowiszcze

-isko / -ésko - bulwisko, owsésko

-owisko / -owisko - torfowisko, zwirowisko, danowisko,
grochowisko

-izna / -ézna - torfowizna, ostowizna ‘stajnié dl6 osta’
pibszczézna, Grzmizna

-arnié - krowiarnio, mléczarnié, koniarnio, drewkarnié, -
owczarnio, ceglarnioé

-owni6 / -Ownib - wozownio, noclégownio

-nik - krznik, torfnik ‘w znaczenim: pomieszczenié dlo
torfu’, grzébnik, gotabnik.

Pozwé aktiwnoscow i standw - deriwaté te cole-
mato s Us6dzoné od subiektéw wékonywajacéch
gweésng aktiwnosc abo nachddajacéch sa w jaczims
stonie, czasa sa to formacje utworzoné od pozwow
rezultatow aktiwnoscéw i pozwow zjawiszczéw ti-
picznéch dl6 aktiwnoscow i stanéw. Osébng seman-
ticzng kategoria, wchoédajacg w obrémienié pozwow
aktiwnoscow, tworzg pozwé warkow. Pozwé aktiw-
noscoéw i stondw urébidné sg za pomoca sufiksu -two
i jego wariantow:

-two - rolnictwo, krawiectwo, okrdctwo, rébactwo,
ogrodztwo

-stwo - z6tnérstwo, guslarstwo, czarzinstwo, wékrékul-
stwo, kowalstwo, ztodzéjstwo, ceselstwo, furmanstwo
-owstwo - organistowstwo

-ownictwo - brzadownictwo, koszownictwo

-arsztwo - wréjarsztwo.

Pozwé abstrakcyjnéch znankéw - deriwaté przé-
noélégajacé do ny kategdrii mogg béc tworzoné od
stowobudowiznowéch spodléw, jaczé sa dombcyma
stowama, i tedé colemato dodoéwodné sg téz domocé
sufiksé pochddné od formantu -two: -stwo abo -ctwo,
rzadzy sufiksé -ba, -ota. Formacje te moga béc téz
usodzoné od stowow geneticzno cézéch i wnenczas
noczaszczi dopartacziwonym sufiksa je -izna. N6t
je nadczidnac, ze niechtérne z nizi wémienionéch
pozwow abstrakcyjnéch znankdéw moga miec débelt-
na motiwacja - jistnikowa i znankownikowa:

-stwo - kujonstwo, buizerstwo, brzédalstwo, bestialstwo,
przéjacelstwo, piorunstwo, swiniarstwo

-ctwo - kamréctwo

-ba - drészba

-ota - zatota

-izna - herojizna, egojizna, pesymizna.

Pozwé doktrindw, teorii, ideologii, méslowéch
systemow, postawow zécowéch, religiowéch sys-
temow, kulturowéch zjawiszczéw, natogéw - tak
po prowdze je to czile apartnéch kategoridw, chtér-
ne ostaté tuwo raza opisoné temu, ze usdédzéné sa
one za pomocay tegd samégo sufiksu -izna /-ézna,
a stowobudowiznowim spodla néch formacji sa sto-
wa geneticzno cézé stowianiznie. Niechtérne z néch

8.

deriwatéw téz moga miec débeltng - jistnikowa
i znankownikowa - motiwacja:

-izna / -€zna - marsowizna, epikurejizna, egzéstencja-
lézna, republikanizna; parlamentarézna, chrzescéjani-
zna, katolécézna, protestancézna, rasézna, patriocézna
symbolézna, kreacjonizna, alkoholézna, nikotinizna.

Pozweé jistnikow kolektiwnéch - je to baro szeroko
kategorid, objimajaco pozweé zbiérné 6zndczajacé ogle
jaczichs 6séb, zwierzat, roscéndw, a téz jiné desygna-
té. W obrémienim ti kategorii moze weéapartnic czile
klasow semanticznéch, m.jin. pozwé oproznionéch
strakéw abo stomé z weédraszowonéch roscéndw,
abo téz pozwé drewna, apartng podkategéria moga
tworzéc pozwé zbiérné 6znbdczajacé nac, léstowié abo
wietwie roscéndw, tworzoné za pomoca sufiksu -iczé
(i jego wariantu -owicze / owiczé), moze téz wéapartnic
pozwé kolektiwné 6 znaczénku pejoratiwnym. Not je
téz nadczidnac, ze wiele z néch kolektiwnéch pozwow
je razd pozwama subiektéw. Odjistnikowé pozwé
kolektiwné sa w kaszébiznie Usddzoné za pomocy
noslédnéch formantow:

-izna / -ézna - chtopizna, parobczézna, biatczézna, zwie-
rzézna, rogacézna, borowizna, lesézna, morzézna, ska-
lézna, czarcézna, dzadzézna, zédzézna, bobowizna,
grochowizna, przericzézna

-ina / -éna - meszéna, brzezéna, jigléna, blczéna, gra-
bowina, lépina

-iczé - bulwowiczé, besowiczé, wrékowiczé, jagodowiczé,
potréwniczé, maleniczé, jezéniczé, z6rawiczé, borowiczé

-two - robactwo, lédztwo, ptésztwo

-stwo - chfopstwo, biatogtowstwo.

Pozwé miasa - wchodajg one do oglowi kategorii
objimajacy pozwé geneticzné (raza z pozwama drew-
na, chtérne tuwo ostaté opiséné midzé jistnikama
kolektiwnyma). W obrémienié pozwow miasa wcho-
daja pozwé miasa zwierzat domdcéch i dzéweéch, i téz
pozwé miasa rébow. Spodlowima sufiksama bréko-
woényma do usédzanid odjistnikowéch pozwow miasa
sgw kaszébiznie:

-izna/-ézna - tososézna, jesotrowizna, szczéczézna, bara-
nizna, celéczézna, gdasézna, krowizna, kurzézna, parse-
cézna, sarnizna, swinizna, owczézna, wieprzézna, zaj-
czézna

-ina / -éna - ptészéna, owczéna, krzeptowina, biczéna,
duwina.

(' AKADEMIA BAJKT KASZUBSKIE ) e

Kaszubskie Bajania to spoléznow6 kampanio realizowono przez Kaszébsko-Pomorsczé Zrze-
szenié i Radio Gdurisk. Powsta ona z mésla 6 dzecach, zebé ju 6d némtodszich lat poznéwaté
kulturowa spodkowizna Kaszub. Jednym z céléw kampanii je podniesenié w spoléznie swigdé
tego, jak widldzé znaczenié mo czétanié dzecom.

